AMPURCION DA REDE NATURA 2000:

UNHA PROPOSTA DO PP TRUCADA, INCOMPLETA € INCOHERENTE

A proposta de ampliacion da Rede Natu-
ra 2000 presentada pola Xunta en 2011 e
actualmente en tramitacion pretende ele-
var a porcentaxe de territorio baixo esta
figura de proteccion desde o actual 12,1%
ao 15,2%. Concordando en que a porcen-
taxe non ¢é determinante para acadar
unha correcta representacion dos habitats
e especies incluidos nas Directivas DC
92/43/CEE (de Habitats) e DC 79/409/CEE
(de Aves), no caso galego a ampliacion
proposta non se corresponde coa riqueza
e a biodiversidade presente no pais e, por
tanto, incumpre os artigos 2.1 e 2.2 da
Directiva 92/43/CEE cuxo obxectivo é
“...contribuir a garantir a biodiversidade
mediante a conservacion dos hdbitats
naturais e da fauna e flora silvestres no
territorio europeo dos Estados mem-
bros..." (art. 2.1), e “..0 mantemento e
restablecemento nun estado de conserva-
cion favordbel dos hdbitats naturais e das
especies silvestres de interese comunita-
rio..." (art. 2.2).

Desde ADEGA acreditamos na insufi-
ciencia territorial desta para protexer a
biodiversidade do pais a teor da riqueza da
biodiversidade galega, segundo recolle a
propia Xunta na sua web oficial’: “No
Nnoso pais estan presentes 56 dos 121 tipos
de habitats naturais presentes no Estado,
entre eles 10 dos 56 considerados priori-
tarios, que acollen [segue a web da Xunta]
unha das mais ricas representacions de
flora e fauna da Peninsula Ibérica”. Non
conseguimos entender pois como Galiza
pode ter incluido s6 0 12,1% do seu terri-
torio (15,2% na ampliacion) na Rede
Natura mentres que en Asturias e Caste-
la-Ledn, coas que partilla numerosas
caracteristicas bioxeograficas, acada o
29% e 0 26% da sua superficie.

Por iso resulta sumamente rechamante
que para xustificar a sua insuficiente pro-
posta, a Xunta pretenda comparar a por-
centaxe acadada (15,2%) coas doutros
estados europeos, en lugar de facelo coas
comunidades vecifias ou coa media esta-
tal (28%). Tamén sorprende que cando a
Xunta compara a RN2000 entre autono-
mias faino en termos de superficie absolu-
ta e non relativa. Resulta obvio que as
comunidades mais extensas, como Anda-
lucia, Castela - Ledn e Castela - A Mancha

Comparacion entre a superficie da RN 2000 nas distintas comunidades. Fonte: Ministerio de Medio

Ambiente e elaboracion propia.

tedlan mais hectareas protexidas que o
resto.

Outra proba desta trucaxe é o percorrido
histérico da tramitacion da Rede Natura
2000 en Galiza, no que sobrancea a
ausencia de referencias a proposta elabo-
rada pola administracion galega en maio
2008 que non se chegou a efectivar, mais
foi obxecto de consulta e debate no Con-
sello Galego de Medio Ambiente (COGA-
MADES). Esta proposta, considerada polos
representantes ecoloxistas como “de
minimos" visaba un alongamento da Rede
Natura galega ao 18,3% do territorio,
lonxe ainda da media estatal do 28% e da
porcentaxe nas comunidades vecifas.
Cumpriria avaliar tamén as razons do IBA-
DER (Instituto de Biodiversidade Agraria e
Desenvolvemento Rural) para elaborar
duas propostas de ampliacion cualitativa
e cuantitativamente diferentes: a de 2008
e a actual de 2011, considerando que as
equipas redactoras foron practicamente
as mesmas.

A teor dos incertidumes sobre a funda-
mentacion cientifica da actual proposta
polas diferenzas coa de 2008, cabe pre-
guntarse se foron os criterios cientificos
0s que inspiraron esta ampliacién. As

dubidas increméntanse porque na propos-
ta de 2008, o IBADER propufia incorporar
novos habitats atendendo & mellora da
informacion cientifica dispoiiibel, o que
redundaba nun alongamento da superficie
dos actuais LICs e na designacion doutros
novos. Aquelas propostas estan ausentes
do actual documento.

Compre lembrar que “segundo o estable-
cido no dereito medioambiental da UE e
confirmado o Tribunal Europeo de Xustiza,
a designacion de lugares da Rede Natura
2000 s6 debe facerse segundo criterios
cientificos”. Tal € a resposta2 do Comisario
Potocnik & pregunta E-9181/2010 do
grupo Verdes-ALE no Parlamento Europeo,
interesandose pola ampliacion da RN2000
galega. Na Decision 2004/813/CEE pola
que se adopta a listaxe de LICs da Rexion
Bioxeografica Atlantica formulase para o
Estado espafiol a necesidade de mellorar a
representatividade de determinados habi-
tats, nomeadamente en Galiza os priorita-
rios "Queirogais humidos atlanticos con
Erica ciliaris e E. Tetralix" (4020*) e "Tur-
beiras altas activas" (7110%). Transcorridos
7 anos desta Decision, e perante a renun-
cia do Estado espafiol e da Xunta a acata-
la, a Comision volve lembrar en resposta3
a outra pregunta do grupo Verdes-ALE (E-
000364/2011) que “os habitats de intere-
se comunitario 7110 «Turbeira alta activa»
e 7140 «Turbeiras de transicion e flotan-



tes» non estan suficientemente represen-
tados na rexion de Galiza" polo que "Espa-
fia deberia designar como LIC varias zonas
mais para cubrir as insuficiencias observa-
das en Galiza” Tamén na Decision
2006/613/CE, do 19 de xullo de 2006, pola
que se adopta a listaxe de LICs da Rexion
Biogeografica Mediterranea, especificase
a necesidade de mellorar a representativi-
dade de dous habitats con presenza en
Galiza: Os "Bosques aluviais de Alnus glu-
tinosa e Fraxinus excelsior" (91EQ*) e os
“Prados de sega de baixa altitude” (6510).

A vista da actual proposta de amplia-
cion, o documento resulta manifestamen-
te incompleto por non incluir unha acaida
representacion territorial da totalidade
dos habitats e especies de interese euro-
peo, e moi especialmente daqueles para os
que a Comision advertiu da sua insufi-
ciencia. Un exemplo constittieno os habi-
tats de turbeira. Resulta rechamante que
malia a estar amplamente documentado
na bibliografia cientifica a presenza destes
habitats na maioria das serras litorais
galegas, espazos como a Serra do Barban-
za fican excluidos da actual proposta,
cando na de 2008 era un dos novos LICs
mais extensos. A informacidn sobre as
turbeiras de cobertor (7130%) do propio
Ministerio (agora MAGRAMA) reflicte a
presenza de amplas areas deste habitat no
noso Pais* que ostenta a maior superficie
de todo o norte peninsular. Desgraciada-
mente, a actual proposta de ampliacion
non protexe nin de lonxe a superficie ocu-
pada por este habitat prioritario, ao con-
trario do que acontece en Asturias, Canta-
bria, Euskal Herria e Nafarroa.

UNHA PROPOSTA INCOHERENTE:
DEFICIT EN CORREDORES ECOLOXICOS

O artigo 3.1 da Directiva de Habitats
considera a RN2000 como “unha rede
ecoloxica europea coherente composta
polos lugares que alberguen tipos de habi-
tats naturais e especies”. Para mellorar
esta coherencia, o artigo 10 dispon que os
estados membros ‘“esforzaranse por
fomentar a xestion dos elementos da pai-
saxe que revistan primordial importancia
para a fauna e a flora silvestres. Tratase

Comparacion entre a conectividade da proposta de ampliacion da RN 2000 de 2011 (vermello) e a
de 2008 (verde). Con frechas laranxas, alguns dos corredores ecoldxicos mais importantes ausentes
na actual proposta. Fonte: Informacion cartografica da Xunta de Galiza.

Humidais, turbeiras e breixeiras na proposta de ampliacion do LIC Carnota-Monte Pindo de 2008.
0 documento de 2011 desbota esta posibilidade abrindo a porta a edlicos e canteiras. Fonte: Xunta
de Galiza (SITEB e Consellaria de Economia e Industria) e ADEGA.

daqueles elementos que, pola sua estrutu-
ra lineal e continua (como os rios coas
suas correspondentes ribeiras ou os siste-
mas tradicionais de deslinde dos campos),
ou polo seu papel de puntos de enlace
(como as pozas ou os soutos) resultan
esenciais para a migracion, a distribucion
xeografica e o intercambio xenético das
especies silvestres”. Tratase por tanto de
que os LICs estean interconectados a tra-
vés dunha rede de corredores ecoloxicos
para garantir a mobilidade natural e a via-
bilidade das poboacions naturais.

A actual proposta de ampliacion incum-
pre estes artigos 3 e 10 da Directiva por
non contar con suficientes corredores
ecoloxicos que conecten os LICs. No noso
pais, a presenza dunha extensa rede flu-
vial e de serras que limitan distintas uni-
dades xeograficas, deberia ter sido apro-
veitada para o establecemento destes
corredores. De paso, acadarian mais repre-
sentacion os tipos de habitats cuxa insu-
ficiencia foi reiteradamente sinalada pola
Comision Europea: as turbeiras e os quei-
rogais humidos da rexion bioxeografica
atlantica, frecuentes nas serras litorais,
dorsal galega e serras interiores e os bos-
ques aluviais propios dos rios da rexion
bioxeografica mediterranea. A proposta
de 2011 amosa pois unha ostensibel
carencia de corredores ecoldxicos con res-
pecto a de 2008 e, por tanto, unha menor
coherencia.

* Fins Eirexas € secretario executivo de ADEGA.

